
АГЕНЦИЈА ЗА ЕЛЕКТРОНСКИ КОМУНИКАЦИИ

Врз основа на член 192 став (6) од Законот за електронските комуникации („Службен 
весник на Република Северна Македонија бр. 135/2025, 269/2025 и 132/2026), Директорот 
на Агенцијата за електронски комуникации, на ден 23.6.2026 година, ја донесе следната

ЛИСТА НА КРИТИЧНИ КОМПОНЕНТИ И ЧУВСТВИТЕЛНИ ДЕЛОВИ НА 
ЕЛЕКТРОНСКИТЕ КОМУНИКАЦИСКИ МРЕЖИ

Предмет

Член 1
Со оваа Листа се утврдуваат критични компоненти и чувствителни делови на 

електронските комуникациски мрежи.

Цел

Член 2
Целта на Листата на критични компоненти и чувствителни делови на електронските 

комуникациски мрежи е наметнување обврски за ограничување или исклучување на 
можноста за снабдување на опрема за критичните компоненти и чувствителните делови на 
електронските комуникациски мрежи со цел ублажување на ризиците по мрежната 
безбедност, од добавувачи и производители што се сметаат за високо ризични, согласно со 
процената на профилот на ризик.

Член 3
Утврдувањето на критични компоненти и чувствителни делови на електронските 

комуникациски мрежи се однесува на сите електронските комуникациски мрежи со 
посебен осврт на мрежи во кои е имплементирана 5G технологијата. 

Член 4
Листата на критични компоненти и чувствителни делови на електронските 

комуникациски мрежи е дефинирана согласно документите „Cybersecurity of 5G networks 
EU Toolbox of risk mitigating measures“, „EU coordinated risk assessment of the cybersecurity 
of 5G networks, ETSI (European Telecommunications Standards Institute)  и 3GPP (3rd 
Generation Partnership Project) стандардите, релевантните упатства на ENISA ( European 
Union Agency for Cybersecurity), како и програмите на Европската Унија и националните 
стратегии за безбедност и одбрана.

Kритични компоненти и чувствителни делови на електронските комуникациски 
мрежи

Член 5
(1) Kритични компоненти и чувствителни делови на електронските комуникациски 

мрежи се компоненти и делови коишто ги обезбедуваат следните функциoналности:
- Функциoнaлности на основната мрежа, определени во релевантните ETSI (European 

Telecommunications Standards Institute) стандарди и

- функционалност преку која или во случај на чие нарушување е можно да се влијае на 
најмалку 1 000 крајни корисници или на електронска комуникациска мрежа на друг 
оператор

(2) Во согласност со ETSI (European Telecommunications Standards Institute) 
стандардите, за Функционалности  на основната мрежа се сметаат оние кои се од 
суштинско значење за управување, организација, размена на информации и податоци во 
мрежата, усогласеност со регулаторните барања, обезбедување на доверливост на 
податоците на корисниците или достапност на мрежата.

(3) Во Прилог 1 е даден пример на функционалностите на основната мрежа определени 
со релевантните ETSI (European Telecommunications Standards Institute) стандарди.

Kритични компоненти и чувствителни делови на 5G електронските комуникациски 
мрежи

Член 6
Како критични компоненти и чувствителни делови се сметаат елементите и 

функционалностите со ниво на чувствителност ВИСОКО или КРИТИЧНО за 
електронските комуникациски мрежи со 5G технологии, дадени во Прилог 2.

Завршни одредби

Член 7
(1) Со денот на влегување во сила на оваа Листа на критичните компоненти и 

чувствителните делови на електронските комуникациски мрежи, престанува да важи 
Листата на критичните компоненти и чувствителните делови на електронските 
комуникациски мрежи („Службен весник на Република Северна Македонија“ број 96/22).

(2) Листата на критичните компоненти и чувствителните делови на електронските 
комуникациски мрежи влегува во сила со денот на објавување во „Службен весник на 
Република Северна Македонија".

(3) По влегувањето во сила оваа Листа ќе се објави на веб страната на Агенцијата.

Бр. 1807-1737/6
21 јули 2026 година Директор,

Скопје Нусрет Халити, с.р.

